
ნაშრომის ანოტაცია (რეზიუმე)

ჩვენს მიერ დადგენილ იქნა, რომ კვანტური მექანიკის მთელი ისტორიის მანძილზე
შეუმჩნეველი დარჩათ ზედმეტი დელტა-ფუნქციის სახის წევრი შრედინგერის რადიალურ
განტოლებაში. სახელდობრ, მხოლოდ მეორე რიგის წარმოებულების შემცველ რადიალურ
განტოლებაზე გადასვლისას, რაც ჩვეული მეთოდია ცენტრალური სიმეტრიის
პოტენციალების პრობლემებში, ჩნდება დამატებითი დელტა-ფუნქცია, რომელიც რატომღაც
შეუმჩნეველი იყო. ჩვენ შევისწალეთ ეს პრობლემა დეტალურად და ვაჩვენეთ, რომ
ტრადიციული რადიალური შრედინგერის განტოლება გვაქვს მაშინ და მხოლოდ მაშინ, თუ
განტოლება თავსებადია შრედინგერის სრულ განტოლებასთან. ეს კი  ხდება მაშინ, თუ
გარკვეული სასაზღვრო პირობა დაედება რადიალურ ტალღურ ფუნქციას სათავეში. ჩვენ
აგრეთვე გამოვარკვიეთ, რომ ეს შეზღუდვა სრულდება მხოლოდ რეგულარული
პოტენციალებისათვის.

რაც შეეხება სინგულარულ პოტენციალებს, მათთვის ტრადიციულ რადიალურ
განტოლებას ადგილი არ აქვს და ყველა შედეგს, რომლებიც აქამდე მიღებულია
სინგულარული პოტენციალებისათვის აქვს მხოლოდ მათემატიკური ინტერესი და არაფერ
კავშირშია ფიზიკასთან. სინგულარული პოტენციალებისათვის ფიზიკური ამოცანების
სწორი ფორმულირება მხოლოდ სრული რადიალური განტოლების ჩარჩოებშია დასაშვები.

